
16.12.2019 
 
KENYATAAN MEDIA  
oleh Dato’ Ir. Jaseni Maidinsa, 
Ketua Pegawai Eksekutif, 
PBA Holdings Bhd (PBAHB) dan  
Perbadanan Bekalan Air Pulau Pinang Sdn Bhd (PBAPP). 
 
KERJA-KERJA PENYAMBUNGAN SEMULA PAIP 1200MM: 
GANGGUAN BEKALAN AIR BERJADUAL 12 JAM DI  
SEBERANG PERAI SELATAN DAN BAHAGIAN SELATAN 
PULAU PINANG, DARI PUKUL 10.00 MALAM HARI JUMAAT 
(20.12.2019) 
 
Masa /Hari/Tarikh 10.00 malam hari Jumaat, 20.12.2019 hingga 

10.00 pagi hari Sabtu, 21.12.2019. 
Sebab  Pemasangan injap kupu-kupu baru dan 

penyambungan semula saluran paip utama 
1200mm, untuk pengoperasian semula modul 
rawatan air di  Loji Rawatan Air Sungai Dua. 

Jumlah Akaun Air 
yang Terjejas  

200,000 di Seberang Perai Selatan dan bahagian 
selatan Pulau Pinang.  

 
PULAU PINANG, Isnin, 16.12.2019: Kerja-kerja penyambungan semula 
paip bekalan air utama akan dijalankan di Loji Rawatan Air Sungai Dua 
(LRA Sungai Dua) pada hari Jumaat dan Sabtu (20.12.2019 dan 
21.12.2019).  
 
Kerja-kerja kecemasan ini melibatkan pemasangan injap kupu-kupu baru 
1200mm dan penyambungan semula saluran paip 1200mm di LRA Sungai 
Dua. Kerja-kerja adalah berkaitan dengan pengoperasian semula modul 
rawatan air 114 juta liter sehari (MLD).  
 
Pada 24.6.2019, saluran paip 1200mm yang menghubungkan modul 
rawatan air itu ke tangki air bersih LRA Sungai Dua tiba-tiba pecah.  
 
Ketika itu, Perbadanan Bekalan Air Pulau Pinang Sdn Bhd (PBAPP) 
mengutamakan kepentingan 200,000 pengguna air dalam program tindak 
balas kecemasannya.

Untuk memulihkan bekalan air kepada orang ramai dalam tempoh 24 jam 
pada 25.6.2019, PBAPP menutup saluran paip yang pecah buat 
sementara waktu dan menghentikan modul rawatan air berkenaan.   
 
Modul ini perlu beroperasi semula untuk memastikan LRA Sungai Dua 
beroperasi secara optimum sebelum musim kemarau yang dijangka 
dihadapi oleh Pulau Pinang bermula Januari 2020.  
 
Gangguan Bekalan Air Berjadual Semalaman  
 
Bagi melaksanakan kerja-kerja paip  pada Jumaat ini, PBAPP perlu 
menghenti tugas sementara beberapa operasi rawatan air di LRA Sungai 
Dua, loji rawatan air terbesar dan terpenting di Pulau Pinang.  
 
Henti tugas akan menyebabkan gangguan bekalan air berjadual yang akan 
menjejaskan kira-kira 200,000 akaun air di kawasan-kawasan berikut:  
 
Seberang Prai Selatan Pulau Pinang (bahagian selatan) 

1 Nibong Tebal 1 Jalan Kelicap 
2 Jawi 2 Gertak Sanggul 
3 Sungai Bakap 3 Teluk Kumbar 
4 Batu Kawan 4 Bukit Gambir 
5 Simpang Ampat 5 Jalan Tun Dr. Awang  
6 Bukit Tambun 6 Minden Heights 
7 Bukit Minyak 7 Sungai Ara 
8 Bukit Tengah 8 Sungai Batu 
9 Juru 9 Bayan Lepas 

10 Sungai Acheh 10 Bayan Baru 
11 Balik Pulau 

 
Harap maklum bahawa gangguan bekalan air berjadual turut akan 
memberi kesan kepada Lapangan Terbang Antarabangsa Pulau Pinang.  
 
Sila rujuk “Appendix A” dan “Appendix B” untuk peta semua kawasan yang 
terjejas. 
  
Semua pengguna air domestik dan perniagaan yang terjejas 
dinasihati agar menyimpan air yang mencukupi untuk kegunaan 
semalaman, dari 10.00 malam pada 20.12.2019 hingga 10.00 pagi pada 
21.12.2019.  

PBAPP ingin memohon maaf di atas segala kesulitan yang berlaku 
berikutan gangguan bekalan air berjadual ini.  
 
Walau bagaimanapun, kita perlu menjalankan kerja-kerja paip ini segera 
untuk memastikan LRA Sungai Dua dapat berfungsi pada kapasiti penuh 
dari Januari 2020, bagi meminimumkan risiko bekalan air Pulau Pinang 
pada musim kemarau akan datang.  
 
Terima kasih. 
 
____________________________________________________________ 
 
Dikeluarkan oleh  : Syarifah Nasywa bt Syed Feisal Barakbah 

Unit Komunikasi  Korporat 
Email   :  syarifah@pba.com.my 

APPENDIX A: 
SEBERANG PRAI SELATAN

interruption from 10.00pm on 20.12.2019 to 
10.00am on 21.12.2019.
(1200mm pipe reconnection works at 
Sungai Dua)             

APPENDIX B: 
SOUTHERN AREAS OF PENANG ISLAND
Areas affected by a scheduled water supply 
interruption from 10.00pm on 20.12.2019 to 
10.00am on 21.12.2019.
(1200mm pipe reconnection works at Sungai Dua)             

